
  

VAKALISA ULUVO LWAKHO 

 

Isimemo sokufaka izimvo zoluntu 

 

UMthetho-siHlomelo oYilwayo woLondolozo noPhuhliso loMhlaba [B8B – 2021] s76. 

 

IKomiti eKhethekileyo yoHlengahlengiso loMhlaba, okusiNgqongileyo, iMithombo yeziMbiwa 

naMandla imema abantu abanomdla kunye nabachaphazelekayo ukuba bangenise izimvo 

zabo ezibhaliweyo malunga noMthetho-siHlomelo oYilwayo woLondolozo noPhuhliso 

loMhlaba [B8B – 2021] s76.  

 

Ujolise ekubeni uMthetho usebenze kuwo wonke umhlaba wezolimo okwiRiphabhliki; 

ukubonelela ngemigaqo yokulawula umhlaba wezolimo; ukubonelela ngokuvavanya kunye 

nokuhlela umhlaba wezolimo; ukubonelela ngokulungiselela, injongo kunye neziqulatho 

zezicwangciso zecandelo lezolimo lephondo; ukubonelela ngokuba kubhengezwe iindawo 

zolimo ezikhuselekileyo; ukubonelela ngeenjongo ngokubanzi zolawulo lwendawo yezinto 

eziphilayo zezolimo, ugunyaziso lwendawo yezinto eziphilayo zezolimo, ukwenziwa koluhlu 

nokususwa kuluhlu kwemisebenzi okanye iindawo phakathi kwindawo yezinto eziphilayo 

zezolimo kuze kuchongwe oogunyaziwe abanobuchule; ukubonelela ngokusekwa kweekomiti 

kunye nokuqeshwa kwabacebisi bobugcisa nabanye ukuze bacebise uMphathiswa, ooMEC 

noogunyaziwe abanobuchule; ukubonelela ngenkqubo-sikhokelo yokuhlola umsebenzi; 

ukubonelela ngokusekwa nokulawulwa kwenkqubo yolwazi yolimo oluzinzileyo olusebenza 

nendalo; ukubonelela ngeenkqubo zokubhena; ukubonelela ngengqesho kunye nemisebenzi 

yabahloli; ukubonelela ngemigaqo yotyeshelo kunye nophando nokuqokelela idatha 

kwipropati; ukubonelela  ngokunikezela amagunya; ukuvumela uMphathiswa ukuba enze 

imigaqo aze amisele imimiselo nemigangatho; ukubonelela ngamatyala nezohlwayo; 

ukubonelela ngokuba kuhlonyelwe uMthetho wokuBhangiswa kokwaHlulwa koMhlaba 

wezoLimo, 1998 (uMthetho onguNombl. 64 wowe-1998); uze ubonelele ngemiba enxulumene 

nawo. 

 



Imibuzo, kunye neziphakamiso ezibhaliweyo, zingathunyelwa ngqo kuMnu Asgar A Bawa, 

iKomiti eKhethekileyo yoHlengahlengiso loMhlaba, okusiNgqongileyo, iMithombo yeziMbiwa 

naMandla nge-imeyili ku-preservationagriculturallandbill@parliament.gov.za   

 

Umhla wokuvalwa kokungeniswa kweziphakamiso nguLwesithathu, umhla we-10 

kuTshazimpuzi 2024. 

 

Iikopi zoMthetho oYilwayo zingafunyanwa kuMnu A A Bawa kule selula 083 709 8530 okanye 

ku-www.parliament.gov.za. 

 

Sikhutshwe nguNks TC Modise, iLungu lePalamente, uSihlalo weKomiti eKhethekileyo 
yoHlengahlengiso loMhlaba, okusiNgqongileyo, iMithombo yeziMbiwa naMandla 

